
MAMLAKATIMIZDA TURIZM SOHASINI 
RAQAMLASHTIRISH VA BOSHQARISHNI 
TAKOMILLASHTIRISH
Mardiyev Bunyod Sirojiddin oʻgʻli
Toshkent davlat iqtisodiyot universiteti Menejment kafedrasi assistenti

 
 Annotatsiya: Ushbu maqolada mamlakatimizda turizm sohasini yangi texnologiyalarni joriy qilgan holda tako-
millashtirish va turizm salohiyatini oshirishda Smart-turizmdan foydalanish yoʻllari haqida fikr ma takliflar kelt-
irilib oʻtilgan.

Kalit so‘zlar: Turizm, Smart-turizm, turizm texnologiyalari, raqamlashtirish, boshqaruv, turizm menej- 
menti, turizm menejeri. 
Abstract: In this article, ideas and suggestions about ways to use Smart tourism to improve the tourism sector 
in our country by introducing new technologies and increase the potential of tourism have been presented.

Key words: Tourism, Smart tourism, tourism technologies, digitization, management, tourism mana- 
gement, tourism manager.
Аннотация: В этой статье представлены идеи и предложения о способах использования Смарт-ту-
ризма для улучшения туристического сектора в нашей стране путем внедрения новых технологий и 
повышения потенциала туризма.

Ключевые слова: Туризм, Смарт-туризм, туристические технологии, цифровизация, менеджмент, 
менеджмент туризма, менеджер по туризму.

Oʻzbekiston oʻzining keng koʻlamli islohotlari orqali koʻplab sohalarda yuqori koʻrsatgichlarga 
koʻtarilomoqda. Oʻzbekiston Respublikasi Prezidentining 2023-yil 11-sentabrdagi PF-158 sonli Far-
moniga asosan “Oʻzbekiston – 2030” strategiyasi ishlab chiqildi va qabul qilindi. Ushbu strategiyada 
har bir soha boʻyicha qilinishi kerak boʻlgan dolzarb vazifalar kiritilgan, shu bilan birga keyingi yillarda 
milliy iqtisodiyotimizda ulushi yuqorilab borayotgan turizm sohasida ham bir qancha vazifalar berildi. 
Strategiyaning ilova qismidagi 58-boʻlimda Respublikamizda tashqi va ichki turizmni rivojlantirish 
uchun keng sharoitlar yaratish orqali sayyohlar sonini oshirish boʻyicha vazifalar keltirilgan1.

Raqamli turizm – sayohatni rejalashtirish, tashkil etish, nazorat qilish va sayohatdan zavqlan-
ishda raqamli vositalardan foydalanish, sayohatchilarga sayohatdan oldin, davomida va undan keyin 
taqdim etiladigan elektron xizmatlar toʻplamidir. Sohani raqamlashtirish bizga sayyohlar oqimini his-
oblashda aniqlikda yordam beradi. Respublikada tashqi turizmda kiruvchi va chiquvchi sayyohlarni 
hisobga olish chegara, tur korxonalardan olingan statistikalar orqali aniqlik yuqori boʻlishi mumkin, 
lekin ichki turizmda sayyohlar sonini aniqlikda hisoblash boʻyicha bizda ayrim muammolar bor. 
Sayohat industriyasi raqamli innovatsiyalar boʻyicha yetakchi oʻrinni egallaydi va oʻz faoliyatining 
deyarli barcha jabhalarida yangi texnologiyalar tomonidan oʻzgartirilishda davom etmoqda. Jahon 
Iqtisodiy Forumining Raqamli Transformatsiya tashabbusiga (DTI) ko‘ra, 2016-2025-yillarda sayohat, 
turizm va aviatsiya sohalarida raqamlashtirish jarayonlari xarajatlari 305 milliard dollargacha bo‘ladi2. 
Xuddi shu hisobotda raqamli transformatsiya mijozlar va jamiyatga 700 milliard dollarlik foyda keltirishi 
taxmin qilinmoqda. Qizigʻi shundaki, jarayon an’anaviy biznesdan yangi raqamli raqobatchilarga tax-
minan 100 milliard dollar miqdorida koʻchishi kutilmoqda. Statista Digital Market Outlook tomonidan 
e’lon qilingan ma’lumotlarga koʻra, sayohat segmentida foydalaniladigan mobil ilovalardan olingan 
umumiy daromad 2021-yilda oʻtgan yilga nisbatan 38 foizga oʻsib, 296 million dollarni tashkil etdi. 
Bunga COVID-19 pandemiyasi ta’sir koʻrsatdi, ijtimoiy masofani saqlash zarurati va koʻplab chek-
lovlar sayohat qilishni yaxshi koʻradiganlar raqamli echimlarga koʻproq murojaat qilishlariga olib keldi.

1  “Oʻzbekiston – 2030” strategiyasi
2  https://stratoflow.com

Mamlakatimizda turizm sohasini raqamlashtirishda internet tarmog‘ining oʻrni beqiyos. Keying 
yillarda qilingan ishlarni aytadigan boʻlsam: 

■ Sayyohlar uchun qulaylik yaratish maqsadida barcha diqqatga sazovor obyektlarga QR kodlar 
joylashtirildi;

■ Barcha obyektlar Yandex Go ilovasiga kiritildi;
■ Booking.com tizimiga barcha mehmonxona va mehmon uylari kiritildi;
■ E-mehmon.uz orqali mehmonlarni qabul qilish tizimi barcha mehmonxonalar uchun majburiy 

etib belgilanishi; 
■ Diqqatga sazovor obyektlarga HD proektorlar orqali tarixni aks ettiruvchi videolavhalar yaratildi;
Raqamlashtirish nafaqat mijoz uchun qulaylik, balki xarajatlarni kamaytirish, axborot ta’siri 

koʻlamini oshirish va yangi auditoriyani jalb qilish imkoniyatidir. Garchi global sayohatlarning yarmidan 
koʻpi onlayn kanallar orqali amalga oshirilsa ham, bu sohada hali koʻp ishlar qilinishi kerak. Bundan 
tashqari, taklifning mavjudligini kengaytirish va Smartfon egalarining kutganlarini qondirish uchun 
savdo, aloqa va axborot imkoniyatlarini birlashtirgan mobil ilovalarni yaratishga arziydi. Sayohat 
sanoatiga bagʻishlangan ilovalar sotuvdan oldingi va keyingi jarayonning istalgan bosqichida deyarli 
har qanday masalani masofadan boshqarish imkonini beradi – bu sayyohlik agentliklari mijozlari 
uchun juda yoqimli qulaylikdir.

Bugungi sayyohlik agentliklari mijozi koʻproq moslashtirilgan taklifni kutmoqda va aynan shu 
sohada – boshqa sohalarga nisbatan – sayohat sektori juda koʻp ish qilishi kerak. Potentsial sayo-
hatchilarning shaxsiy ehtiyojlariga moslashtirilgan takliflarni yaxshilash imkoniyatlari quyidagilardan 
iborat:

● yaxshiroq sayohat qidiruv tizimlari;
● Tegishli xarajat / sifat nisbatlarini saqlab, oʻrindiqlarni egallashni optimallashtirishi mumkin 

boʻlgan dinamik narxlash dvigatellari;
● mobil ilovalar;
● IoT-ga asoslangan qurilmalar, masalan, mehmonxonalar tomonidan konditsionerni ovozli 

boshqarish uchun, aviakompaniyalar esa sayohatchilarning yuklarini belgilash uchun ishlati-
ladi.

Shu oʻrinda sohani raqamlashtirish borasida bir nechta takliflarimni berib oʻtmoqchiman: 
● Raqamli texnologiyalar butun turistik tsiklni va mijozlar sayohatini qoʻllab-quvvatlashi mumkin;
● bron qilish uchun arizalar – chiptalarni bron qilish, turar joy yoki ijara uchun avtoulovlarni qoʻl-

lab-quvvatlash;
● sayohat qidiruv tizimlari – bizning ehtiyojlarimizga va biz bilan sayohat qilayotganlarning afzal-

liklariga mos keladigan ta’til yoki sayohatni tanlashda yordam beradi;
● ma’lum bir shaharda sayyohlarni qoʻllab-quvvatlovchi sayohat ilovasi – turistik ma’lumotlarni, 

turli xil ovqatlarga toqat qilmaydigan odamlar uchun taomlar taqdim etiladigan restoranlarni 
topishni osonlashtiradi, yaqin atrofdagi doʻkonlar va hojatxonalarni koʻrsatadi yoki ma’lum bir 
mintaqada boʻlajak madaniy tadbirlar jadvalini taqdim etadi;

● virtual qoʻllanmalar (gid) – ular muzeylar va boshqa muhim muassasalar tomonidan taqdim 
etiladigan ilovalar yoki interaktiv qoʻllanmalar shaklida boʻlishi mumkin;

● moliyaviy rejalashtirish ilovalari – sayohat paytida, bu juda muhim boʻlishi mumkin, ayniqsa, 
valyuta konvertatsiyasidan foydalanish kerak boʻlganda;

● tranzitni rejalashtirish ilovalari – dunyoning turli burchaklarida sayohat qilishda koʻpincha 
mahalliy transport turlaridan foydalanish kerak boʻladi, bunda poyezd chiptalarini sotib olish, 
taksilarga buyurtma berish yoki avtomobillarni ijaraga olishni osonlashtiradigan ilovalar juda 

foydali boʻladi.

Turizm sohasini rivojlantirish ustuvor maqsadimizdir. Ushbu sohada boshqaruvni yanada sama-
rali boʻlishi albatta bu kadrlar salohiyatiga toʻg‘ridan- toʻg‘ri bog‘liq. Sohada mutaxassilar tayyorlash 
bizda mustaqillik yillaridanoq boshlangan, biroq agar amaliy tomondan qarasak, turizm sohasida ish-
layotganlarning deyarli 80% i ushbu ma’lumotga ega emasdir. Mamlakatimizda soha rivoji va bosh-
qaruvni samarali boʻlishini ta’minlash uchun oʻz fikrlarimni aytib oʻtsam:

■ Turizm sohasida aynan xorijlik sayyohlar bilan ish olib boradigan talabalarni Oliy Ta’limga 
qabul qilishda chet tilini bilish darajasini talab sifatida qoʻyish;

■ Har bir sayyohlik agentigini ochish uchun Oliy Ta’limga egalik hujjati talabi doirasiga kiritilishi;

■ Ta’lim jarayonida amaliyotga bog‘lik mashg‘ulotlarni koʻpaytirish;

■ Arab davlatlari turizm sohasidagi yutuqlaridan andoza olgan holda sohaga eng yangi tex-
nologiyalarni sohaga tadbiq etish;

O‘zbekiston Respublikasi Prezidentining 3217-sonli “2018-2019-yillarda turizm sohasini rivojlan-
tirishga doir dastlabki chora-tadbirlar to‘g‘risida”gi va 3514-sonli “Ichki turizmni jadal rivojlantirishni 
ta’minlashga doir chora-tadbirlar to‘g‘risida”gi qarorlari ijrosi sifatida “Uzbekistan Pass” ilovasining 
yaratilganligi va UMS mobil xizmatining aynan turistlar uchun maxsus tariflarni joriy qilganligini aytish 
mumkin.

Foydalanilgan adabiyotlar roʻyxati:
1. Oʻzbekiston Respublikasi Prezidentining 2023-yil 11 sentabrdagi PF-158 sonli Farmoni.
2. “Oʻzbekiston – 2030” strategiyasi.
3. O‘zbekiston Respublikasi Prezidentining 3217-sonli “2018-2019-yillarda turizm sohasini rivojlantirishga doir dastlabki 

chora-tadbirlar to‘g‘risida”gi va 3514-sonli “Ichki turizmni jadal rivojlantirishni ta’minlashga doir chora-tadbirlar to‘g‘risi-
da”gi qarorlari.

4. https://stratoflow.com
5. https://lex.uz/uz
6. Azlarova M.M. “PR menejmenti”. TOSHKENT – «IQTISODIYOT» – 2023.

